
He Whakatau

Me màtua pànui kia màrama rawa koe
ki ngà whàrangi 8–14 o tènei pukapuka.

He whakaràpopoto

Pànuihia te whakaràpopoto ki te àkonga.
Kua whakarèrea tètahi tama me tòna màmà e tòna pàpà.
He aha ngà whanaungatanga hou?  He aha ngà kare
à-roto o tènà, o tènà?

He kupu whakataki

Kia kaha ki te whakamahi i ngà wheako, me ngà mòhio
o ngà àkonga.  Kia hàngai tonu te whakatenatena ki te
whakauru i ngà àkonga katoa.  Me whakatìtina rawa te
pùkenga tiro whakamua.  Matapakihia ngà kupu hou, me
mahi rawa te papa kupu me ngà whakaahua kei te uhi.
Me whakamaumahara hoki te àkonga kia pàtai ki a ia
anò, i te wà e pànui ana ia mai i te tìmatanga ki te mutunga
o te pànui.

Matapakia ngà kare à-roto tèrà tonu pea ka rongohia
e te tamaiti ina whakamòhiotia ia ka wehe atu tòna pàpà
i tòna màmà.  Titiro ki ngà kupu e tohu ana i te mamae,
i te pàpòuri me te pòrarutanga (tae atu ki èrà kei roto
i te papa kupu).

E ai ki te àkonga, he aha pea ngà huarahi ka whàia
e te tama ràua ko tòna màmà ki te whakamàrie,
ki te tautokotoko tètahi i tètahi?  He aha pea ètahi
o ngà mahi, ngà kòrero hoki a tètahi ki tètahi?

He Matapaki

Tirohia te pai o te pànui a te àkonga

I te wà o te matapaki me pànui te àkonga i te katoa,
i tètahi wàhanga noa iho rànei, o te pukapuka ki a koe.
Kàtahi ka:
• whakanui, àta tatari, whakahau tika;
• titiro mènà e tika ana, e pai ana hoki (mà te tatau

i ngà hè), te rere o te reo;
• titiro mènà e màrama ana mà te whai i tètahi

o ngà huarahi e whai ake nei;
– te pàtai i ngà whakapuaki màramatanga me ètahi

e tika ana, à, whakaritea kia kòrero anò te àkonga
i tètahi wàhanga o te pakiwaitara ki àna kupu ake;

– te pàtai mò tètahi àhuatanga o te pakiwaitara, arà,
te kaupapa, te ritenga, ngà arià matua,
te raupapatanga, ngà kiripuaki;

– te whakatenatena i te àkonga mò tana tiro ki mua
i whakaputa ai ia i te wà o te whakataki.

Whakaarohia he aha atu hei mahi
mà te àkonga

Me whakahau te àkonga:
• ki te whakamahi anò i te pukapuka i te taha o te mìhini

rìpene kòrero, i tòna kotahi rànei;

• ki te whakaoti i tètahi o ngà hei mahi e pà ana
ki te pukapuka;

• ki te whakaharatau kia eke te àkonga ki tètahi
atu taumata.

He whakapuaki màramatanga
me ngà whakautu

1. Nà te aha i auahi ai te ao o Hàmuera?
2. I aha a Hàmuera ràua ko tòna màmà?
3. He aha ngà whanaungatanga hou i puta mai?
4. He aha ngà take i kì ai a Hàmuera i waimarie

ràua ko tòna màmà?
5. Ki a koe nà, he aha ètahi o ngà take i kì ai

a Hàmuera e kòroiroi ana ia?

1. Nà te kì a tòna pàpà kua wehe ràua ko te màmà
o Hàmuera.

2. I nohopuku, i tangi hotuhotu, i awhi tètahi i tètahi.
3. He hoa rangatira hou mò te matua me tètahi

màmà kè, teina hoki mò Hàmuera.
4. Ka rerekè ngà whakautu.
5. Ka rerekè ngà whakautu.

He Mahere – Hei Tautoko i te Reo

E whai ake nei ètahi huarahi hei mahinga ngàtahi mà
ngà àkonga.  Tirohia ngà whàrangi kei te Tirohanga
Whànui mò ngà tino àhuatanga o te pukapuka nei.

Te pùtake

T He tuhi i ètahi kìanga me ètahi kupu e whakaatu
kare à-roto ana.

He whakatakinga à-roro,
he whakaharatau

I mua i te pànui i te pukapuka, matapakia ngà kare
à-roto tèrà tonu pea ka rongohia e te àkonga i tòna
mòhiotanga ka wehe òna màtua.  He aha pea
ngà kòrero i waenganui i te tama me te màmà mènà
kua wehe atu te pàpà?  Kòrero mò ngà pànga hou
ka tùpono mai pea.

Kia oti i te àkonga te pukapuka te pànui, matapakia
ngà rerenga kòrero whakaputa kare à-roto.  Mà te
kare à-roto ka puta te auahatanga.  He aha te take
i whakawhenumia ai pea te pòuri me te koa i roto i
a ia?  Tonoa te àkonga ki te whakaputa i ètahi kìanga,
ètahi kupu rànei tèrà pea ka whakaatu i aua kare
à-roto.

HE WHAKATAU, HE MATAPAKI, HE MAHERE

